
Na mesma sección
· AGNIX denuncia un concurso que
dotará ós telecentros galegos de
equipos co sistema operativo 
Windows XP
· O premio Nobel de Economía en 2001
súmase á causa do Software Libre
· Varias compañías galegas crean a
Asociación de Empresas Galegas de
Software Libre (AGASOL)

AGNIX denuncia un concurso que dotará ós telecentros
galegos de equipos co sistema operativo Windows XP

venres 19 de outubro do 2007, por Marcus Fernández |  Enviar por e-mail | 

AGNIX denuncia que a

Dirección Xeral de

Comunicación

Audiovisual convocou 

un concurso para a

subministración de

equipos informáticos

para o Centro 

Multimedia de Galicia e

para as súas antigas aulas multimedia que deberán incluír o

sistema operativo Windows XP Profesional SP2, o que

consideran irresponsable e incoherente politicamente.

Dende a Asociación defensora do software libre coidan que ese

tipo de actuacións son froito do descoñecemento das políticas

públicas precisas para a inclusión da cidadanía galega no eido

das TIC, e sosteñen que incorporar ós telecentros galegos

sistemas operativos privativos con formatos de arquivos

pechados é un acto irresponsable na xestión dos recursos

públicos e deixa o desenvolvemento tecnolóxico galego nas mans de Microsoft, renunciando así a unha actividade propia do sector.

As condicións técnicas do concurso (que se poden consultar nun documento con formato de Microsoft Word) requiren unha versión concreta do

sistema operativo de Microsoft, o que iría en contra do Plano Estratéxico Galego da Sociedade da Información (PEGSI), o que curiosamente non

acontece coas esixencias hardware (que poñen como referencia ós procesadores Intel, por non limitan a escolla de fabricante dos procesadores). Os

responsables de AGNIX tamén denuncian que non se coñecen os termos dos posibles acordos entre a Xunta e Microsoft, nin se sabe canto gasta a

Administración galega en licenzas de software, e mesmo se destaca o coñecemento do PEGSI por parte das Consellerías.

Ante esta situación, a Asociación anuncia que está a preparar un recurso en vía administrativa contra a legalidade do prego de condicións técnicas

do concurso mencionado, non descartando a posibilidade de presentar un recurso contencioso-administrativo na vía xudicial que corresponda.

